
	Documento de síntese 

para a elaboración do proxecto A21EG

Curso 2011/2012   “Un reto para o cambio”

O presente documento pretende servir de axuda para elaborar o proxecto anual da Axenda 21 Escolar de Galicia(A21EG) para o curso 2011-2012 no centro. Consta de dúas partes: 

A. INFORMACIÓN INTRODUCTORIA. Pretende clarificar algúns aspectos da A21EG que deben reflectirse no proxecto: Obxectivos xerais,temáticas, Indicacións... que deben rexer os distintos tipos de accións a desenvolver nos distintos ámbitos de actuación (a aula, o centro, o entorno), O RETO que leva asociada cada accion proposta, etc.
B.  EXEMPLO DE FICHA DO PROXECTO E ACCIÓNS
	1
	OBXECTIVOS XERAIS DA A21EG
	
	
	

	Estes son os obxectivos para a implantación e o desenvolvemento da A21EG. 
	
	
	

	1.1

Obxectivos participativos
	· Motivar á comunidade educativa a participar  e implicarse na A21EG:ao alumnado, profesorado, familias, PNDs.

· Fomentar a participación e a responsabilidade a través das accións que desenvolva o programa. 

· Constituír o Comité Ambiental. 

· Conseguir unha estrutura organizativa que garanta unha  participación real 
     do alumnado (detectar problemas, buscar causas, propoñer melloras e 
     asumir responsabilidades). Eles son os que deciden o que se pode facer no

     centro, no entorno, no marco da A21EG.

· Crear un lugar permanente de información-comunicación de todo o relacionado coa A21EG.

· Establecer relación entre o centro e o entorno inmediato.
	
	
	

	1.2

Obxectivos organizativos
	· Considerar a A21EG como un Programa de centro.

· Referir a A21EG no Regulamento de Réxime Interior do centro.

· Incorporar os principios e a metodoloxía da A21EG no Proxecto educativo do centro, PEC.

· Impulsar o traballo colaborativo  entre os centros a través do desenvolvemento dunha Rede de centros A21EG.

· Mellorar a xestión dos recursos no centro, mediante o fomento de prácticas de consumo responsable: introducir cambios de hábitos individuais ou colectivos do alumnado, do profesorado, do persoal non docente...
	
	
	

	1.3

Obxectivos curriculares
	· Asumir os obxectivos da A21EG e integralos no Plan de centro e no Proxecto Educativo de centro, PEC.

· Desenvolver nas programacións de aula, actividades nas que o alumnado                                 sexa o protagonista a través de dinámicas participativas.

· Traballar aspectos da A21EG nalgunhas unidades didácticas das programacións das áreas e materias.

· Correlacionar o desenvolvemento da A21EG coas competencias básicas (LOE 2/2006), especialmente a “Social e cidadá” e a “Autonomía e iniciativa persoal”.

· Integrar a A21EG nos diferentes proxectos e liñas transversais que se leven a cabo no centro (TIC, Proxecto Lector, Plan de convivencia...) 
	
	
	


	2
	INDICACIÓNS para o desenvolvemento dos proxectos A21EG

	2.1 Caracterís-

ticas
	Características dos proxectos A21EG (Ideas-forza):

1.- Alumnado-Protagonista: O alumnado é o protagonista nas distintas fases do desenvolvemento do seu proxecto de xeito que se fomenta a iniciativa persoal do mesmo e se favorece as súas habilidades sociais.

2.- Profesorado-Facilitador: O profesorado é facilitador e dinamizador dos procesos de aprendizaxe do alumnado.

3.- “Un reto para o cambio”: O desenvolvemento dos proxectos impulsan accións que consigan unha pequena mellora no seu entorno. O reto que leva asociado cada accion é o motor para o cambio.
4.-Comunicación dos proxectos: Acadados os retos é fundamental o proceso de comunicación para reforzar o proceso de aprendizaxe entre iguais.
5.- Contexto para as Competencias básicas(C.B): Os proxectos ao fomentar un traballo participativo e en equipo constitúen o contexto idóneo para o desenvolvemento das C.B, sobre todo; Competencia Social e Cidadá (CSC) e Autonomía e Iniciataiva Persoal (AIP).

6.- Traballo en rede: Potenciar a Rede A21EG como instrumento para compartir experiencias, recursos, necesidades... 

	2.2 Proceso participativo
	Os proxectos de A21EG deben facilitar procesos participativos que deben ter en conta :

· A identificación de problemáticas ou necesidades reais e concretas en relación á aula, o centro educativo ou o entorno.

· A proposta e análise de posibles solucións.

· A definición de accións concretas por parte do alumnado como axente activo.

· A reflexión e análise do posible cambio provocado pola acción prantexada.

Estes procesos participativos pode levarse a cabo dende o uso de diferentes metodoloxías: traballo por proxectos, resolución de problemas, investigación-acción..., en función das características do proxecto de cada centro educativo.



	2.3 Ónde?
	Os proxectos A21EG poden desenvolverse nos seguintes espazos: 

· Como proxecto de centro, a realizar por todo o alumnado.

· Como proxecto de aula, é decir, como parte da programación curricular De calquera materia ou de xeito interdisciplinar.  

· No proxecto interdisciplinar de 1º da ESO.
· Nas titorías, Nos grupos de PDC.....

	3
	 XUNTANZAS  “O ALUMNADO É O PROTAGONISTA”
	
	

	Ideas principais
	· No mes de maio, nestas xuntanzas o alumnado comparte os seus Retos,  propiciando a aprendizaxe entre iguais dende os resultados obtidos.

· Este Reto forma parte do proxecto desenvolvido ao longo do curso.

· Promoverase a participación do alumnado nas fases da planificación da actividade: diagnose, deseño da proposta, organización, difusión,  desenvolvemento e execución, avaliación da actividade, visualización e  comunicación ao alumnado dos centros da Rede A21EG.

· A visualización da actividade nas xuntanzas de alumnado, como xeito de comunicar  a experiencia ao alumnado dos outros centros educativos da Rede A21EG, formará parte do desenvolvemento da propia actividade. 
	
	

	Visualización da actividade

nas xuntanzas
	· Creación audiovisual:Vídeos,...

· Traballo plástico: Maquetas...

· Dramatización: Obras de teatro,...

· Contos didácticos

· Presentación powert point 

· Exposicións temáticas
	· Material fotográfico 

· Paneis ilustrativos 

· Poemas

· Cómics

· Composicións musicais...


	
	


	4
	CONFINT: Conferencia Internacional infanto-xuvenil sobre o Medioambiente

	Qué é a ...

Confint? 
	É un encontro internacional de xóvenes involucrados en proxectos de educación para a sostibilidade que, en representación dos seus países, expoñerán as suas propostas para a construcción dun futuro sostible para as suas comunidades, rexións, países e o planeta, baixo o lema “Cuidemos el Planeta”.
Celebrarase en Brasil en xuño do 2012. Previamente, haberá encontros autonómicos, nacionais, e europeos onde se irán amosando e seleccionando as propostas e os delegados.  

A través do programa A21EG canalizaremos a organización da CONFINT Galega, dirixida a centros de secundaria, e que durante o mes de outubro recibiredes toda a informacion pertinente para decidir a vosa participación.


B.- EXEMPLO DE FICHAS DE PROXECTO E ACCIÓN 
A continuación un exemplo de ficha de proxecto e de acción.

Consultar: o documento INFORMACIÓN INTRODUCTORIA E OBSERVACIÓNS(*)

(1) Indicar un título que recolla e sintetice a temática ou a filosofía do proxecto ou a metodoloxía de traballo, vinculado ao ámbito onde se desenvolverá preferentemente (aula, centro, entorno). Evitar nomes xenéricos como “A21EG do CEIP Dornelas”.

(2) Indicar as palabras clave que identifiquen ao proxecto de A21EG.

(3) Indicar só un ou dous obxectivos NONen cada apartado. Podedes tomar como orientación os amosados nos indicados no apartado 1 da Información introdutoria.

(4) Citar a denominación de cada unha das accións previstas. O número de filas pode ser menor ou maior do que figura na táboa. Cada unha das accións propostas deberá describirse nunha ficha (Ver o formulario de FICHA DE ACCIÓN A21EG)

(5) A información que deades sobre a xuntanza ten carácter provisional. Referirase á forma de comunicar a súa experiencia o alumnado na Xuntanza, no mes de maio.

Suxerimos que nos enviedes estas fichas a este correo electrónico, no posible 
antes do 31 de outubro.


B.- FORMULARIO DO PROXECTO A21EG-2011/12

	1
	NOME DO CENTRO EDUCATIVO: 
	CONCELLO

	CEIP /IES XXXXXXX
	xxxxxxxxx

	2
	TÍTULO DO PROXECTO:   (1)

	A “serra da nogueira” unha paisaxe singular

	TEMÁTICA (2)
	Paisaxe

	3

	OBXECTIVOS XERAIS A ACADAR CO PROXECTO  (3)

	Participativos
	· Facilitar un traballo en grupo, alentando a diversidade de aportacións de cada membro.

· Combinar o traballo colaborativo e integrador de perspectivas diversas en base a busca consenso respetuoso coa diversidade de opinións. (o alumnado detecta problemas, analiza causas, propón melloras e asume un pequeno reto  de cambio.)

· Desenvolver o sentido de cidadanía e as iniciativas persoais asumindo actitudes asertivas e proactivas.

	Organizativos
	· Facilitar a coordinación (Complementariedade e sinerxia) de accións realizadas polos distintos departamentos (multidisciplinar), niveis, ciclos …,  coa finalidade de reforzar unha dinámica de centro.
· Falicitar a flexibilidade horaria e actividades compartidas, demandadas polo profesorado para abordar o proxecto dende as súas materias de forma complementaria.
· Integrar neste programa os proxectos educativos complementarios que se leven a cabo no centro (TIC, bibliotecas, plan de convivencia, e-Twinning,  VozNatura, ProxectoTerra, Climántica, Comenius, ProxectoRíos, …)
· Contemplar o proxecto no Plan Anual de Centro.

	Curriculares
	· Vincular contidos curriculares das materias co desenvolvemento polo alumnado dos seus retos.

· Realizar unha dinámica metodolóxica de traballo por proxectos / resolución de problemas/ … coa coordinación a nivel aula do profesorado paricipante.

· Rexistrar e orientar os avances polo alumnado no desenvolvemento das competencias básicas a medida que van avanzando no seu reto. 

· Asumir estes obxectivos no Proxecto Educativo de Centro.

	4
	RELACIÓN DE ACCIÓNS:  (4)

	1
	Estudo e sensacións da paisaxe da “Serra da nogueira”

	2
	Dicionario visual de plantas e animais da zona

	3
	Seguimento e coordinación polo comité ambiental

	4
	Patrulla ambiental

	5
	Estudo e aproveitamento sostible da lousa.

	5         XUNTANZA “O ALUMNADO É O PROTAGONISTA” (5)

	O centro ten a intención de participar na xuntanza o “alumnado é o protagonista”
	                ( SI         ( NON 

	Título da actividade/s que se presentarán na xuntanza
	Caderno de emocións sobre a paisaxe

	Visualización da actividade/s
	Obradoiro de emocións e paisaxe. Xogo por equipos de transmisión de emocións.


FICHA DE ACCIÓN A21EG

Cubrir unha ficha para cada unha das accións do proxecto de A21EG

	ACCIÓN  1

	Estudo e sensacións da paisaxe da “Serra da nogueira”

Estudo da paisaxe do seu entorno e dos cambios que nel se produciron co paso do tempo e exploración das emocións que lles causa o seu entorno.

	ÁMBITO ONDE SE DESENVOLVERÁ    

	Programación anual de AULA
	  x
	Proxecto de CENTRO
	x
	ENTORNO
	x

	Traballarase nas aulas do 3º ciclo 
	Participarase no Comité Ambiental e se realizará divulgación no centro
	Buscarase a interacción do alumnado co entorno.

	PROFESORADO PARTICIPANTE
	ALUMNADO PARTICIPANTE

	Profesorado de Educación Primaria colaboración do departamento de orientación 
	2º e 3º ciclo

	OBXECTIVOS ESPECÍFICOS DA ACCIÓN

	Para promover a PARTICIPACIÓN:

· Fomentar a participación activa e o traballo en equipo de cada grupo cun reto e aprender a compartir a información con outros,

· Comprender que as diferentes habilidades de cada un suman e se complementan para lograr acadar o reto.
· Reforzar o proceso de aprendizaxe colectivo co recoñecemento social produto da divulgación do reto acadado.

·  Observar, explorar e compartir emocións que lles provoca o seu entorno.

	Para desenvolver as COMPETENCIAS BÁSICAS:

-Desenvolver todas as C.B., aínda que destacamos:

no entorno.

CSC: Posuír destrezas relacionadas coa expresión das propias ideas e a escoita activa dos demais para poder expresar emocións, analizar e valorar os cambios que se produciron no entorno co paso do tempo.

CIMF: Recoñecer os cambios e transformacións no medio natural próximo relacionados co paso do tempo ou a acción do home e indagar as causas, así como recoñecer as emocións que nos fan sentir eses procesos.

CL: Utilizar a expresión oral, escrita e outros recursos para reflexionar, clasificar, explorar, expresar, investigar e comunicar información.

AIP: Sacar as súas propias conclusións sobre os cambios que se produciron no entorno e ser capaces de expresar as súas emocións.

TIDC: Adquirir destrezas relacionadas coa busca, selección, recollida, interpretación e transformación da información sobre os cambios da paisaxe no seu entorno.

CA: Expresión das emocións que lles produce o seu entorno mediante traballos manuais

	DESCRICIÓN DA ACCIÓN 

	A actividade desenvolverase nas seguintes fases. O profesorado orientará ao alumnado ao longo das súas horas lectivas:

1- O profesorado ofrecerá información sobre a paisaxe da “Serra da nogueira” que vinculará coa súa materia. Pedirá ao alumnado da aula que exprese a súa percepción da paisaxe e contrastarán as opinións para analizalas a continuación. Invitará ao alumnado a suxerir melloras. Finalmente lles pedirá que asuman un pequeno reto, que podan realizar durante o curso, para axudar a mellorar a situación. 

2- Se fomenta un debate entre o alumnado orientándolles para elixir por consenso un reto que estea dentro das súas posibilidades. Unha vez elixido se lle dará publicidade no centro (panel específico de retos de alumnado). Orientarase o proceso de traballo en equipo, incluso con axuda doutras aulas para complementar esforzos e familiarizarse co traballo colaborativo. 

3- Axudarase a organizar o traballo de documentación, investigación (entrevistas a maiores do concello) interpretación, síntese e elaboración do material divulgativo-

4- Planificación e posta en escena da campaña divulgativa no centro, coas familias e no  concello.

------------(opción alternativa)------------------------
1- Cuestionario: O alumnado completará un cuestionario sobre o entorno no que viven antes do comezo da actividade.

2- Observación: Presentación da actividade onde se traballará co alumnado no visionado de vídeo, documentos relacionados co antes e despois da paisaxe onde viven.

Os nenos aprenderán a sentir, ver, recender, tocar, escoitar e descubrir a paisaxe na que viven e se moven aprendendo a percibila dun xeito novo: mediante as emocións que lles provoca. Así mesmo descubrirán elementos naturais e outros feitos polo home.  Aprenderán a mirar con outros ollos e descubrirán un novo lugar ao seu redor. Para isto os propios nenos observarán o seu entorno por sí mesmos e mediante fotografías da zona, escoitarán os ruídos ou sons do entorno, aprenderán a recender os cheiros na paisaxe...

3- Clasificación: O alumnado clasificará as fotografías en: formas naturais (elementos abióticos (auga, rochas...), elementos bióticos (animais, plantas...) ou elementos antrópicos (introducidos polo home).

4-Investigación: Nesta fase da actividade os alumnos investigarán se os cambios producidos no seu entorno foron causa dos procesos naturais ou humanos e explorarán as emocións que lles fan sentir.

5- Cuestionario: O alumnado rematará con outro cuestionario onde darán resposta a unhas cuestións que se lles propoñen para que eles mesmos reflexionen sobre a actividade, poñéndoas en común con toda a clase.

6- Elaboración dun caderno sobre a paisaxe do seu entorno.

	O RETO PARA O CAMBIO (ver o doc. “orientacións metodolóxicas para a realización dos proxectos de A21EG”. O reto pode sufrir matizacións tralo traballo co alumnado).

	Faremos unha campaña divulgativa da beleza da nosa paisaxe.

Elaboraremos un caderno da paisaxe (póster, mural, folletos ou xogos de sensibilización) para realizar unha campaña de sensibilización, na comunidade educativa, e no concello da importancia da paisaxe no noso entorno.

	TEMPORALIZACIÓN

	Outubro a abril. 

Mes de maio: campaña de sensibilización.

	INTEGRACION CON OUTROS PROXECTOS

	(indicar aquí se este proxecto A21EG se integra con algún outro do centro, por exemplo: Comenius: “O noso entorno”.  Voz Natura: “Abrimos os ollos ao noso entorno”, ProxectoTerra: “Construccións tradicionais na serra da nogueira”, Climántica: “Riscos climáticos na serra da nogueira”, TICs: “Un blog sobre a nosa paisaxe”, bibliotecas: “relatos da serra da nogueira”, Grupo de traballo: “tecnoloxías da información na docencia”)

	INDICADORES DO DESENVOLVEMENTO DA ACCIÓN

	Indicadores que utilizamos para saber que o reto se está desenvolvendo:

· Disposición dos alumnos de cara á actividade

· Representación gráfica da actividade nun caderno recompilatorio do seu traballo.

Indicadores das competencias (% de alumnos que desenvolveron estas accións de forma satisfactoria): 

CL: Expresou opinións e emocións sobre o seu entorno.

AIP: Participou de forma cooperativa no deseño, planificación e execución do traballo.

CSC: Recoñeceu as emocións persoais propias e alleas e é consciente de cómo as emocións inflúen no noso comportamento.

CIMF: Interpretou (e comunicou) a paisaxe do seu entorno a través da observación.

TIDC: Utilizou información procedente de diversas fontes.


FICHA DE ACCIÓN A21EG

Cubrir unha ficha para cada unha das accións do proxecto de A21EG

	ACCIÓN   3

	Seguimento e coordinación polo comité ambiental

	ÁMBITO ONDE SE DESENVOLVERÁ    

	Programación anual de AULA
	  x
	Proxecto de CENTRO
	x
	ENTORNO
	x

	
	Coordinación das actividadesno centro educativo
	

	PROFESORADO PARTICIPANTE
	ALUMNADO PARTICIPANTE

	A coordinadora e mailo Director do colexio
	Un alumno/ por ciclo

	OBXECTIVOS ESPECÍFICOS DA ACCIÓN

	Para promover a PARTICIPACIÓN:

- Fomentar a participación activa e o traballo en equipo de tódolos estamentos educativos (alumnos e mestres), co alumnado como protagonista.

Fomentar prácticas de consumo responsable. 

	Para desenvolver as COMPETENCIAS BÁSICAS:

- Social e cidadá:.Expresar as ideas propias e escoitar as dos outros. Relacionarse e traballar en equipo de maneira cooperativa. 
Autonomía e iniciativa persoal: Exercer a representación dun grupo. Facer propostas acordes cos temas a tratar en cada reunión.

	DESCRICIÓN DA ACCIÓN 

	Cada dous meses como mínimo ou cando o soliciten dous integrantes do cominté ambiental haberá unha reunión deste para tratar o desenvolvemento de aspectos relacionados coa axenda 21.

O reto no funcionamento do comité ambiental será a aportación real de iniciativas por parte dos alumnos e as familias a través dos seus representantes así como a creación dun espazo de debate entre iguais entre pais, mestres e alumnos.

	O RETO PARA O CAMBIO (ver o doc. “orientacións metodolóxicas para a realización dos proxectos de A21EG”. O reto pode sufrir matizacións tralo traballo co alumnado).

	Levaremos un rexistro público (taboleiro) dos avances de cada reto de grupo.

Constituír unha dinámica fluída do Comité Ambiental, con medidas e accións concretas, e executables durante o curso escolar, coa participación activa do alumnado (ademais doutros membros común. educativa) nos procesos de organización, execución,  divulgación e avaliación da accións propostas dende o C.A.

	TEMPORALIZACIÓN

	Todo o curso

	INTEGRACION CON OUTROS PROXECTOS

	Grupo de traballo: “tecnoloxías da información na docencia”

	INDICADORES DO DESENVOLVEMENTO DA ACCIÓN

	Actas de reunión
Posta en funcionamento dos acordos adoptados
(SC) Existencia de iniciativas e solucións aportadas dende o comité ambiental.
(AIP) Os representantes expoñen os acordos ao grupo de referencia e traen ao comité as inquedanzas do grupo.

